
 

Tiäđáttâs 18.2.2022 

Pispe Jukka Keskitalo: Säämi Kirkkopeeivih láá povdiittâs ohtsâš tullâsaijeen. 

Viiđâd Säämi kirkkopeeivih uárnejuvvojeh Anarist 5.-7.8.2022. Kirkkopeivij teeman lii Pase tullâ -Pase 
aalmug. Tábáhtus uárnejeh neelji ive kooskâi. Oovdeb kirkkopeeivih lijjii Ruotâst, Arvidsjaurist keessiv 2017. 
Kirkkopeeivijd láá sirdám koronapandemia tiet oovtâ ive. 

Maaŋgâpiälálâš ohjelm 

Säämi kirkkopeeivih láá kirholâš tábáhtus, mon kuávdáást lii sämmilâš immeelpalvâluseellim. Ovdâmeerhâ 
tiet ohtsâš rukkoos já salmâlávlumärbivyehi nannejeh já tuárjuh sämmilij vuoiŋâlâš ohtâvuođâ. Ohjelmist 
láá meiddei konserteh já kulttuurohjelm, savâstâlmeh já seminaareh. Tábáhtus ulmen lii nonniđ já tuárjuđ 
sämikielâi sajattuv já ovdediđ taid kevttim kirhoost. Kirkkopeeivij savâstâlmijn kieđâvušeh meiddei tave 
kuávlu kilelis ovdánem já sämmilij kirholij tooimâi ovdedem. Fáddán láá meiddei tuotâvuotâ- já 
sovâdâttâmprosesân kullee ääših. 

Pispe Jukka Keskitalo lii mieldi kirkkopeeivijd ohjelmist. Mieldi lii meiddei arkkâpispe Tapio Luoma já eres 
kirho jođetteijeeh Ruotâst, Taažâst já Ruošâst. Maasai pispe Jacob Moreto Tansaniast, Morogoro 
pispekoddeest uásálist meid kirkkopeivijd. 

– Mist láá tehálâš teemah main savâstâllâđ já ennuv ääših maid oppâđ. Säämi kirkkopeeivij teeman lii 
mudágávt Pase tullâ – Pase aalmug já kirkkopeeivih láá tego povdiittâs ohtsâš tullâsaijeen, pispe Jukka 
Keskitalo iätá.  

Säämi kirkkopeeivijd uárnejeh Suomâ ev.lut. kirho sämipargo ráđádâllâmkodde, Oulu pispekodde, Taažâ 
Säämi kirkkorääđi, Ruotâ Säämi kirkkorääđi, Aanaar servikodde já Oulu ortodoksilâš pispekodde. Barents 
kirhoi rääđi tuárju Ruošâ sämmilij uásálistem kirkkopeivijd.  



Uásálistijd kannat tääl merkkiđ kirkkopeeivijd kalenderân já väridiđ ijjâdemsaje. Kirkkopeeivijn láá 
maaŋgâlágán purâdem muulsâiävtuh. Purâdemtelta lasseen páihálâš hotelleh palvâleh. Kirkkopeeivij 
ohjelmist kaavnah lasetiäđuid.  

Kove: Kirkkopeeivij rijjâ markkânistemkove.  

Lasetiäđuh: 

Kirho sämipargo čällee Erva Niittyvuopio p. 040 769 0044, erva.niittyvuopio@evl.fi 

Tábáhtus nettisijđoh láá tääbbin já ohjelm lii tääbbin. Tiäđuh ijjâdemsoojijn láá tääbbin. (Käldee: Kirho evl.fi 
-siijđo)  

Suomâ ev.lut. kirho sämipargo uđđâ nettisiijđoh:  Suomâ evaŋgellâš-luuteerlâš kirkko - evl.fi 

https://evl.fi/documents/1327140/54498662/Kirkkopaivat-opaskartta.pdf/170cfeeb-99cd-748b-e83e-73a7727b9d9d?t=1633519190599

